
nanta piningaiyan

tu piningaiyan dra yén-cu-min kadri Taiwan i, maruwa Ira dra munuma
kudrulr amiyan kadri kana intrab kana langitr. paetreng lIra dradru aw,
maulid dra kemay a asuwa, dra kemay isuwa mudaway idri na piningaiyan.
tu Kinurutran kana mitrepa dra ngaiyan i, tu ngaiyan dra y&n-cu-min-
cu kadri Taiwan. murabak kana nan-taw piningaiyan kema. tu rami kana
nan-taw piningaiyan i, amau kadri Taiwan kema.

muketrep ta drekalr na Pinuyumayan. maredalredalrep ta kinakadruwan
kadri Balangaw. an maretrebung ta kana druma na drekalr kanta nirumaenan
I, saigu ta madrayadrayar matubatubang. marisarisan ta piningaiyan kema ta
I, ulraya tu kinarekamelriyan a saima. driyama, pinarekapat semeneng ta
piningaiyan na Pinuyumayan. ulraya na ngai i Puyuma (murabak na
Papulu), na ngai i Katratripulr, na ngai i Kasabakan. aw
na ngai i makadrayadraya. (murabak a nenema na drekalr.)

na yén-cu-min kadri Taiwan i, uniyan dra tilin. kemay dratu binabatian
dra temuwamuwan mulrepus ta piningaiyan. kana wawariwari marengay ta
drata ngai. kana pukadruwa na se-cé-ta-can i, tu kikadruway dra Dripung

kadri Taiwan. tu paladamaw temaradripung na yén-cu-min. aw saiguwan ta

temaradripung. kadruwan ta mauwan na adri Ira mararengay drata ngai.
likudran 1, druwa kikadruwa na Minkuk. na céng-hu(s€fu) 1, taraminkuk tu
kayaw na trau driya kadri Taiwan. aw kadri takesian Ira, kadri ruma Ira
I, temaraminkuk ta madrayadrayar. driyama, marekamenimeni Ira ta
piningaiyan na yén-cu-min. adri Ira mararengay aw abalu Ira drata
piningaiyan. aw mulremes ta kinapadrangalan na ngaiyan. an uniyan Ira ta
piningaiyan na yén-cu-min i, a yén-cu-min-cu kakuwa ta driya nay?

garem i, salaw ta makiwalray drata mauwan na Pinuyumayan. ta
simeaw ta piningaiyan. meladaladama ta. mukasaya ta marengay drata
piningaiyan. an mailutr ta Ira kemuda i, an marayas ta driya marengay i,
kaadalus i likudran. ta balrukaw aw ta ayaaw tu ngaiyan dra temuwamuwan.
an raemetr ta i, ta atratrebungi tu ngaiyan dra temuwamuwan. marengay ta
drata piningaiyan kimadrayar dra maidraidrangan. tu lralramani ta dra
Demaway. kemaya ta drata mauwan na Pinuyumayan. makesera ta! misaura
tal tayta na yen-cu-min-cu ta kakeseraw ta wanger! ta kirungetraw ta

pakabulayaw ta kakuwayanan.

